
Pa. nr. 08-109 

Komisioni për Mbrojtjen e Konkurrencës, në bazë të nenit 28 dhe nenit 19 paragrafi (1) pika 

2) të Ligjit për Mbrojtjen e Konkurrencës ("Gazeta Zyrtare e Republikës së Maqedonisë" nr. 

145/10, 136/11, 41/2014, 53/16, 83/18 dhe "Gazeta Zyrtare e Republikës së Maqedonisë së 

Veriut" 208/24 dhe 16/25), duke vepruar sipas njoftimit për përqendrim të parashtruar  nga 

Central Asia Metals PLC, me seli të regjistruar në Ground Floor, Heritage House, 2-14 

Shortlands, Londër, W6 8DJ, Mbretëria e Bashkuar, përmes Shoqërisë së Avokatëve QOKU 

DHE PARTNERËT nga Shkupi, në seancën e mbajtur më datë 29.07.2026, miratoi këtë: 

AKTVENDIM 

1.Vërtetohet se përqendrimi me të cilin Central Asia Metals PLC, me seli të regjistruar në 

Ground Floor, Heritage House, 2-14 Shortlands, Londër, W6 8DJ, Mbretëria e Bashkuar, do të 

fitojë kontrollin mbi Cygnus Metals Limited, me seli të regjistruar në Level 2, rruga Richardson 

nr. 8, West Perth, 6005 Australia Perëndimore, përmes shitblerjes së aksioneve, edhe pse bie 

nën dispozitat e Ligjit për Mbrojtjen e Konkurrencës, nuk do të ketë si pasojë parandalimin, 

kufizimin ose shtrembërimin e ndjeshëm të konkurrencës efektive në treg ose në një pjesë 

thelbësore të tij, veçanërisht si rezultat i krijimit ose forcimit të pozitës dominuese të 

pjesëmarrësve dhe është në përputhje me dispozitat e Ligjit për Mbrojtjen e Konkurrencës 

në kuptim të nenit 19 paragrafi (1) pika 2) të Ligjit për Mbrojtjen e Konkurrencës. 

2.Detyrohet parashtruesi i njoftimit për përqendrim të paguajë taksën administrative për 

njoftimin për përqendrim në shumën prej 6.000 den. dhe për vendimin në shumën prej 30.000 

den., sipas numrit tarifor 34 të Ligjit për taksat administrative ("Gazeta Zyrtare e Republikës 

së Maqedonisë" nr. 17/93, 20/96, 7/98, 13/01, 24/03, 19/04, 61/04, 95/05, 7/06, 70/06, 92/07, 

88/08, 130/08, 6/10, 145/10, 17/11, 84/12, 192/15, 23/16 dhe "Gazeta Zyrtare e Republikës së 

Maqedonisë së Veriut" nr. 151/21) në llogarinë e Buxhetit të Republikës së Maqedonisë së 

Veriut nr. 100000000063095, llogaria e pagesës 840...03161, shifra e të ardhurave dhe 

programi 72231300. 

3.Padia për fillimin e kontestit administrativ nuk e shtyn ekzekutimin e aktvendimit. 

Arsyetim 

Në përputhje me dispozitat e nenit 15 të Ligjit për Mbrojtjen e Konkurrencës (në tekstin e 

mëtejmë: Ligji), më datë 09.07.2026, në Komisionin për Mbrojtjen e Konkurrencës (në tekstin 

e mëtejmë: Komisioni) u dorëzua njoftimi për përqendrim nga Central Asia Metals PLC, me 

seli të regjistruar në Ground Floor, Heritage House, 2-14 Shortlands, Londër, W6 8DJ, 

Mbretëria e Bashkuar, me të cilin Central Asia Metals PLC do të fitojë kontrollin e vetëm mbi 

Cygnus Metals Limited, me seli të regjistruar në Level 2, rruga Richardson nr. 8, West Perth, 

6005 Australia Perëndimore, përmes shitblerjes së aksioneve. 

Komisioni filloi shqyrtimin e Njoftimit në ditën e pranimit të tij dhe në bazë të të dhënave të 

dorëzuara në Njoftimin për përqendrim dhe shtojcave të tij konstatoi sa vijon: 

Aktivitetet kryesore afariste të ndërmarrjeve të përfshira: 

Central Asia Metals PLC (në tekstin e mëtejmë: "CAML") është një shoqëri e cila kotohet në 

Tregun e Investimeve Alternative të menaxhuar nga Bursa e Londrës. CAML është shoqëria 



udhëheqëse nga Mbretëria e Bashkuar e një grupi shoqërish ("Grupi CAML") të cilat merren 

me: 

 përpunimin dhe prodhimin e njëpasnjëshëm të katodave të bakrit, nga teknikat dytësore 

minerare; 

 identifikimin, hulumtimin dhe zhvillimin e depozitave të metaleve bazë, kryesisht në 

rajonin e Azisë Qendrore, por gjithashtu edhe në nivel botëror; dhe 

 prodhimin ose përpunimin e koncentratit të plumbit dhe zinkut. 

CAML ka prani të regjistruar në Maqedoninë e Veriut përmes shoqërive të saj të varura të 

regjistruara: 

 Shoqëria për tregti CMK Evropa SHPKNJP Shkup, me seli të regjistruar në rr. "27 

Marsi" nr. 11, Shkup – Qendër, Republika e Maqedonisë së Veriut, me veprimtari 

prioritare – tregti me shumicë të metaleve dhe xeheve të metaleve; 

 Miniera SASA SHPKNJP Makedonska Kamenicë (në tekstin e mëtejmë: "SASA"), me 

seli të regjistruar në rr. "Rudarska" nr. 28, Makedonska Kamenicë, Republika e 

Maqedonisë së Veriut dhe me veprimtari prioritare - nxjerrja e xeheve të tjera të 

metaleve me ngjyrë. 

SASA është mbajtëse e koncesioneve për eksploatimin e lëndëve të para të plumbit dhe zinkut 

dhe ka veprimtari të regjistruar afariste – Nxjerrja e xeheve të tjera të metaleve me ngjyrë. 

Koncentrati i prodhuar i plumbit dhe zinkut, sipas çmimeve të formuara në bursë, eksportohet 

nga ana e shoqërisë dhe dërgohet në shkritore për përpunim jashtë vendit. 

Cygnus Metals Limited është një shoqëri australiane e cila kotohet në Bursën Australiane të 

Letrave me Vlerë dhe aktivitetet e saj aktuale janë të fokusuara në disa projekte minerare, duke 

përfshirë: 

 projektin për bakër-ar Chibougamau në Kebek, Kanada; 

 disa projekte cilësore për litium me potencial të konsiderueshëm për hulumtim në zonën 

e klasit botëror James Bay, Kebek; 

 të drejta mbi një sipërfaqe prej afërsisht 1.750 kilometrash katrorë, të vendosura mbi 

brezat e gjelbër të gurit të pa hulumtuar mjaftueshëm, potencial për litium, elemente të 

rralla të tokës, nikel, bakër, elemente të grupit të platinit dhe ar në Australinë 

Perëndimore. 

Cygnus Metals Limited nuk ka prani të regjistruar në Republikën e Maqedonisë së Veriut dhe 

nuk kryen asnjë aktivitet në tregun e Republikës së Maqedonisë së Veriut. 

Komisioni konstatoi se përqendrimi i njoftuar bie nën dispozitat e Ligjit, pasi i përmbush 

kushtet e nenit 12 paragrafi (1) dhe të nenit 14 paragrafi (1), pikat 1) dhe 2) të Ligjit për 

Mbrojtjen e Konkurrencës. 

Komisioni, duke pasur parasysh kriteret nga neni 17 paragrafët (2), (3) dhe (4) të Ligjit për 

Mbrojtjen e Konkurrencës dhe pikën 6 b) të Udhëzimeve për përcaktimin e rasteve në të cilat, 

gjatë vlerësimit të përqendrimeve, Komisioni për Mbrojtjen e Konkurrencës zakonisht do të 

konstatojë se ato janë në përputhje me Ligjin për Mbrojtjen e Konkurrencës, vlerësoi se 

përqendrimi i njoftuar, megjithëse bie nën dispozitat e Ligjit, është në përputhje me të, pasi nuk 

do të ketë si pasojë pengimin, kufizimin ose çrregullimin e konsiderueshëm të konkurrencës 



efektive në treg ose në një pjesë thelbësore të tij, veçanërisht si rezultat i krijimit ose forcimit 

të pozitës dominuese të pjesëmarrësve. 

Duke pasur parasysh këtë vlerësim të përqendrimit, Komisioni vendosi si në dispozitivin e këtij 

Aktvendimi, në përputhje me nenin 19 paragrafi (1), pika 2) të Ligjit. 

Në përputhje me nenin 53 paragrafi (2) të Ligjit, padia nuk e shtyn ekzekutimin e aktvendimit. 

Udhëzim për mjetin juridik: 

Kundër këtij aktvendimi mund të paraqitet padi për fillimin e kontestit administrativ pranë 

Gjykatës Administrative, brenda 30 ditëve nga dita e pranimit të aktvendimit. 

KOMISIONI PËR MBROJTJEN E KONKURRENCËS 

                                                                                     KRYETARE  

                                                                              Mr. Малинка Силјановска Николиќ 
 


